
				此页尚未校对



　文武大吏幾貪天功矣差強人意惟平壤一捷而卒以

　封貢敗豈所謂進銳退速者耶○或言倭入貢以刀扇

　小物規大利惟申海禁導　祖訓絕刃與通倭入犯視

　風風自東北則犯大小琉球風自正北則犯廣東高肇

　風自東北則犯福建溫台風自正東則犯浙直風自東

　南則犯淮揚登萊風自正南則犯遼陽天津若朝鮮折

　而入于倭王京之漢江不三百里入海可窺江淮平壞

　之大同江不三百里入海可窺登萊義州之鴨綠江不

　百里入海可窺天津而陸由義州窺遼陽曾不尺咫往

　賛畫劉黃裳䟽曰遼東一溝外卽虜一江下卽倭可寒

　心哉可寒心哉

　外史氏曰今稱倭強大與虜敵然倭以海爲穴棄險爭

　衡上國于勢不順而智多出于蠶食往嚙朝鮮　中朝

　經畧數歲訖不得要領或謂關白忌淸正世臣借兵事

　出之全慶閒姑翼以弄臣行長坐是欵戰互異不其然

　與琉球受脅而閩浙爲震動將憂豈在朝鮮也余嘗策

　倭非有大志必不越海生心封畧唯窮島素艷我子女

　玉帛而奸氓又潜爲勾引鋌而走險憂方大耳海禁萬

　不可弛人亦有言急之適以生變緩急操縱消釁未形

　在當事善自爲謀矣〈出征東考〉

--

　吳郡崑山邑庠生李文詠素性孝友是年十一月二十

　四日夜父原任沂水縣知縣李大經獨寢書室陡然發

　火文詠臥室與父懸隔一墙驚號悲救突人抱父蘄以

　俱出而炎燎煽天棟榱盡覆横身翼父而竟不得免父

　子俱遭煨燼僕李安目擊其狀夜半火息檢撥瓦礫見

　父剩全屍子餘半腿時督學御史陳子貞嘉其殺身成

　仁殉父全孝䟽請旌獎〈出題城〉













[image: ]

[image: ]

取自“https://zh.wikisource.org/w/index.php?title=Page:四庫禁燬書叢刊_史部_第02冊.pdf/19&oldid=1389461”


				
			

			
			

		
		
		  
  	
  		 
 
  		
  				最后编辑于2018年3月25日 (星期日) 01:52
  		
  		 
 
  	

  
	
			
			
	    语言

	    
	        

	        

	        此页面在其他语言不可用。

	    
	
	[image: Wikisource]



				 此页面最后编辑于2018年3月25日 (星期日) 01:52。
	除非另有声明，本网站内容采用CC BY-SA 4.0授权。



				隐私政策
	关于维基文库
	免责声明
	行为准则
	开发者
	统计
	Cookie声明
	使用条款
	桌面版



			

		
			








